
Aktuelnosti 

1. Šutjeti ili pisati 
2. Izaći ili ne na izbore 
3. Crvena sredina 

4. Regulatorna reforma 
5. Uvoz vode i piva 
6. www.vijesti.ba 

 
Ukoliko želite da se prijavite za 
primanje ovog biltena možete to  
učiniti tako što ćete poslati  e-mail na 
sljedeću adresu: 
fuad.sisic@opcina-tesanj.ba             
Molimo vas da ovaj elektronski bilten 
proslijedite svim zainteresiranim u 
našoj općini. 
Ukoliko želite da objavite neke od 
vaših novosti, iskoristite elektronski 
bilten općinskog načelnika, koji je brz, 
efikasan i besplatan način 
komuniciranja sa javnošću.  
Sa zadovoljstvom očekujem vaše 
komentare, sugestije i primjedbe. 
 
 

Molim da ne prinatate ovaj 
sadržaj. Za svaki nepotrebno 
odštampan papir mora se bez 
potrebe oboriti drvo koje raste! 

 

 
 

 
 

 
 

 

ŠUTJETI ILI PISATI? 
 

Zajednički prioriteti 
 

Država Bosna i Hercegovina, pravedni zakoni, efikasne 

institucije i slobodno društvo mogao bi biti minimum općih 

zajedničkih ciljeva probosanskih stranaka koje su u vlasti i 

koje se za vlast bore. Vjerujem da ovo niko ne postavlja 

upitnim, možda neki smatraju da bi listu trebalo proširiti, ali 

sve šo bi dodali moglo bi pristeći iz već napisanog. Ako je to 

tako, onda je pitanje odakle toliko razilaženja između ovih 

stranaka pa i unutar pojedinih stranaka. Koliko god definisanje 

prioriteta bilo važno, isto tako je važno i njihovo 

razumijevanje. Ako ne postoji zajednička artikulacija 

razumijevanja prioriteta u pogledu njihove realizacije, onda je 

logična posljedica sporost dostizanja tih priroiteta, međusobno 

optuživanje i osjećaj nemoći. 

Drţava Bosna i Hercegovina: probosanske stranke se slažu 

sa krajnjim ciljem ali se ne slažu kako do njega doći. Da bi se 

kretali brže, nužan je konsenzus probosanskih snaga o tome 

kako cilj realizirati. Korak po korak, odjednom sve ili trećom 

tehnikom!? Kakav god konsenzus postigli, to je tek 

predpostavka za uspješnije djelovanje jer slijede 

nadmudrivanja sa strankama koje nisu probosanske. A bez 

njih, ne samo da ne možemo doći do cilja, nego ne možemo se 

pomjeriti sa sadašnjeg mjesta gdje se nalazimo. 

Pravedni zakoni: ne znači da će se uvijek izglasati pravedni 

zakoni, biće propusta ali demokratsko društvo bi trebalo biti 

sposobno na temelju uočenih slabosti zakone mijenjati kako bi 

oni unijeli više društvene pravde. To mora biti stalni proces, a 

postojeći mehanizmi tok procesa su birokratizirani, 

jednosmjerni, bezosjećajni. 

Efikasne institucije: prije svega nam je potrebno djelovanje 

institucija, pa tek onda efikasno djelovanje. Stranke se bore za 

vlast ne da bi stranke vršile vlast, nego da bi izabrani 
predstavnici osigurali djelovanje institucija - efikasno djelovanje 

institucija. Nije bilo javnih rasprava o tome, niti unutar pojedinih 

političkih stranaka, a ne pogotovu između stranaka. Možda bi se 

to trebalo podrazumijevati ali naša stvarnost pokazuje hitnu 

potrebu da se ovo diskutuje. Stranački aktivisti i političke 

stranke uz podršku određenih izabranih dužnosnika su krenuli 

praviti puteva, sportske poligone, vodovode...Tako možemo doći 

u situaciju da ovi objekti u budućnosti dobiju naziv po političkim 

strankama, a građani koji ne budu podržavali tu stranku mogu se 

osjećati prilično nelagodno. Dolazimo u apsurdnu situaciju da 

ministar sa gotovo najvišeg nivoa vlasti, ili neki njegov saradnik, 

konsultuje predsjednika mjesnog odbora političke stranke gdje 

će se trošiti budžetska sredstva. Mi gubimo instituionalni okvir, 

rušimo institucije, a kako da radimo na tome da budu efikasne 

ako ih rušimo?! Kako usaglašeni prioriet realizirati ako svako 

ima svoje razumijevanje ovoga, bez loših namjera, bez svijesti o 

posljedicama?! I čemu onda borba za vlast?! Borimo se za vlast 

da bi je urušavali?! 

Slobodno društvo: da niko ne bude proganjan i bez upiranja 

prstom zbog nečije vjere, kulture, političkog opredjeljenja, 

različitog mišljenja. I da niko zbog prethodnog ne bude 

diskriminiran, dakle ni preferiran. Jesmo li spremni za ovo? 

Izbori su pred nama, i biće i iza nas. Doći će novi, i iznova. 

Sudionici će se svakako mijenjati, pitanje je šta ostavljamo iza 

sebe onima koji dolaze. I šta oni koji dolaze novoga unose?! Nije 

samo pitanje igrališta, puta, vodovoda... nego je pitanje odnosa, 

pravednih kriterija, procedura, efikasnih institucija? 

 

IZAĆI ILI NE NA IZBORE!? 
 

Glasati je nužno 
 
Teškoće sa kojima se susrećemo nisu razlog za odustajanje, 

naprotiv, one su poziv da se istraje. Prije svega, odnos 

probosanskih stranaka i antibosanskih mora biti mnogo bolji u 

korist ovih prvih. To je pitanje države Bosne i Hercegovine, 

kuće u kojoj živimo, kuće bez koje bi naše teškoće bile 

neuporedivo veće. Nijedan pojedinačan razlog, ma koliko bio 

opravdan, nije dovoljan da opravda neizlazak na izbore. 

To je pravo i obaveza svakog građanina, obaveza više i prema 

onima koji su položili živote braneći Bosnu i Hercegovinu, 

obaveza prema budućnosti naše djece.  

Mogućnost izbora nije samo prilika nego i odgovornost. Glasati 

protiv nekoga je najlakše, ali nije dovoljno. Stvari mogu biti i 

gore, i bolje. Razloge treba sagledati, povjerenja u nekog imamo 

više nego u nekoga drugoga, smanjimo rizik koliko možemo ali 

ne smijemo odustati. Odustati bi značilo predati se. To nikako! 

CRVENA SREDINA!? 
 

Zelena, plava, crvena, žuta... 
 

Može li neka sredina biti crvena? Sjećamo da su to govorili 

kao za Rusiju, Kinu, Kubu,... Da li je ta vrsta figurativnog 

izražavanja potrebna i na šta bi koga mogla asocirati? Na SKJ, 

na SNSD, na SDP, ... 

Na jednom političkom skupu je kazano da su neke sredine na 

području općine Tešanj crvene, a da će neke to biti. Nema 

ovdje takvih sredina, nadati se da ih neće ni biti. Sve su boje 

svih nas, i sve su sredine svih nas. Ovakav javni govor je teret 

za slobodno društvo, za naše zajedničke prioritete. 

  

REGULATORNA REFORMA 
 

Jačanje konkurentnosti na lokalnom nivou 
 

Općinska administracija uspješno provodi projekat: Jačanje 

konkurentnosti na lokalnom nivou sa predstavnicima IFC 

(finansijska organizacija svjetske banke). Do sada su uneseni 

svi administartivni postupci u bazu podataka, a u toku je 

analiza administartivnih postupaka nakon čega će uslijediti 

preporuke za izmjene. Krajnji rezultat koji očekujemo u 

narednih šest mjeseci jeste web baza podataka na službenom 

općinskom sajtu sa svim potrebnim informacijama i 

formularima za usluge koje pruža općinska administracija, kao 

i baza lokalnih propisa. Uz to, preporuke će donijeti priliku da 

se neki propisi izmijene u kroist građana i administarivni 

postupci skrate. 

 

 

UVOZ VODE I PIVA 
 

Čudno, veoma čudno 
 

Prema podacima o uvozu u Bosnu i Hercegovinu za 2009. 

godinu, čudno je da je uvezeno preko 100.000,00 KM vode i 

još više od toga pive. O poljoprivrednim proizvodima kojih je 

uvezeno na stotine miliona KM a koji se mogu proizvesti 

ovdje teško je i pisati. Trgovinski deficit i slabljenje domaće 

valute se dešava na onome što uvoziti uopće nije potrebno. 

Ipak ohrabruje činjenica da rast izvoza poljoprivrednih 

proizvoda iz Bosne i Hercegovine iz godinu u godinu raste, a 

da uvoz opada. Iako prilično sporo, iapk je smjer kretanja 

pozitivan. 

“Punomoćni predstavnik predsjednika Ruske Federacije 

Georgij Poltavĉenko posjetio je danas Rafineriju nafte Brod, 

čiji većinski vlasnik je ruski “Njeftegazinkor”. Poltavčenko 

predvodi rusku politiĉko-privrednu delegaciju koja je u 

dvodnevnoj posjeti Republici Srpskoj. Nakon posjete 

Rafineriji, Poltavčenko je rekao da je želio da se uvjeri u šta to 

Ruska Federacija ulaže, te da je zadovoljan onim što je vidio. 

On je dodao da su u RS doputovali i predstavnici ruskih 

ţeljeznica i kompanija iz eneregetskog sektora u ţelji za  

većim prisustvom u RS-u, javio je Radio RS-a. 

Ruski ambasador u BiH Aleksandar Bocan Harčenko rekao je da 

dolazak politiĉko-privredne delegacije njegove zemlje u RS 
ima širok značaj. 

Generalni direktor ruskog “Zarubežnjefta”, u čijem sastavu 

djeluje “Njeftegazinkor” Nikolaj Brunić kazao je da je sve do 

sada što je planirano u naftom sektoru RS-a i realizirano, 

izrazivši uvjerenje da će uslijediti i novi projekti. 

Za večeras je predviđeno da Poltavĉenko sa ministrom 

industrije, energetike i razvoja RS-a Slobodanom Puhalcem, 

ruskim ambasadorom u BiH Aleksandar Bocan Harĉenkom 

i predstavnikom RS u Ruskoj Federaciji Duškom Perovićem 
u Vladičanskom dvoru u Banjoj Luci razgovara sa njegovim 

preosveštenstvom episkopom banjalučkim Јefremom. 

U ponedjeljak će ruski predstavnici razgovarati sa 

zvaniĉnicima RS-a i njenim predstavnicima u organima 

vlasti BiH.” 

Nema razgovora ruske delegacije sa predstvanicima BiH, ali 

nema ni reakcije portala koji se predstavlja kao izrazito 

probosanski. Mora se biti oprezan, veoma oprezan, kao pri 

prolasku kroz minsko polje. Mine su uvijek skrivene ispod ili iza 

nečeg što nam se pokazuje da privuče pažnju. Opasnost prava je 

često skrivena. Samo u radu se ona dijelom potpuno otkriva. 

 

Napomena: 

U prošlom broju e-biltena se potkrala greška u čestitki povodom 09. septembra. Radi 

se o općinskom prazniku, ali ne i o Danu općine kako je bilo navedeno. 

 

 

 

ISKRENE ĈESTITKE 

U POVODU  
03. OKTOBRA 

KADA SE 

ODRŢAVAJU 

SLOBODNI 

VIŠESTRANAĈKI 

IZBORI ZA 

SKUPŠTINU ZE-DO 

KANTONA, 

PARLAMENT FBiH, 

PARLAMENT BiH i 

PREDSJEDNIŠTVO 

BiH 
 

 

 
 

 

 

 

 

 

 

 

 

 

PRED ĆATIĆEVIM 

MEZAROM  
 

Isti je nišan nad nama 

samo je tvoj bolji svijet 
 

Amir Brka  
 

 Općinski načelnik 

Fuad Šišić 

